
 محضر مباحثات الرئيس جمال عبد الناصر مع الملك حسين
 تمهيدا لاجتماعات ملوك ورؤساء دول خط المواجهة مع اسرائيل

العراق( –سوريا  –الأردن  -)الجمهورية العربية المتحدة   
 9191 سبتمبر أولقصر القبة فى  - القاهرة

 
ولكن هذا لا يمنع إلا إن احنا  ،مرة واجتماعنا النهارده فرق كبير بين اجتماعنا فى أول يههو الحقيقة ف عبد الناصر: 

نحتاج الى مجهود كبير حتى نستطيع أن نواجه اسرائيل، أو حتى أيضا نستطيع أن نواجه المعركة 
تعمل  ،تعمل على الحرب المحدودة 84لسبب إن اسرائيل قبل سنة  ؛السياسية اللى احنا بنخوضها
تعمل باستمرار على إن يعنى يعملون  ،باستمرار على أنها تتوسعتعمل  ،باستمرار على إنها هتحارب
  !بينما إحنا الحقيقة لم نعمل

على أساس إن احنا بنبنى و كان هذا بالنسبة لينا إحنا كنا بنعمل على أساس إن فيه هدنة 
خدعتنا لما  69يمكن سنة  84يمكن ماخدناش بالنا سنة  - 96تضح سنة ا قواتنا المسلحة. اسرائيل

 ولكن الظرف كان مختلف، ولكن اتضح إن حياة اسرائيل فى التوسع. -نسحبت بالكامل ا
ماكناش  ،الحقيقة بالنسبة لينا هنا بالنسبة لمصر كنا بنعمل على أساس بناء قواتنا المسلحة

حدى خطبى مع الشقيرى اأنا قلت هذا الكلام فى  .بنعمل على أساس إن احنا داخلين معركة حتمية
وفى إن احنا دلوقتى السنتين دول أول مرة نشتغل على أساس إن  !ن احنا ماعندناش خطةقلت لهم: إ

من خوفنا  ..استدعى أيضا إن احنا نصلح الاقتصادو هذا استدعى إن احنا نعبأ جهودنا  ؛الحرب حتمية
من خوفنا من الأزمة الاقتصادية نتيجة المصاريف  ،96صلحنا الاقتصاد وبقى أحسن مما كان سنة 

 ففعلا حاسين إن فيه معركة هندخلها. !سنة 03درنا واستثمرنا لأول سنة من فص
 أنا برضه لازلت من القلائل فى هذا البلد اللى بيؤيدوا الحلول ،لحلول السلميةالحقيقة بالنسبة ل

ولما بتكلم هناك ببين إن أنا اللى عايز أعمل حل  ،سواء لجنة مركزية أنا برضه من القلائل ؛السلمية
 ى وكلهم عايزين يحاربوا! )ضحك( سلم

ذاعة بتذيع بيانات عسكرية والمطار : الامعلومات بيقولوا ..فيه انقلاب فى ليبيا انقلاب
 مقفول والمعلومات إن حصل انقلاب.

نحصل  إن احناحاجتين مأثرة على الحل ويمكنونا من  يهالحقيقة ف ،بالنسبة للحل السلمى
  ..على أهدافنا

تضح يعنى يوحدة عربية وتضامن عربى  يهوالحقيقة لو ف :ى الوحدة العربيةالعملية الأولى ه
 تانى. حساب ابيحسبو  الحل السلمىالكلام ده بيأثر على  ،نا كويستعمل حساب اسرائيل

كانت قوتنا اذا  ،العسكريةهتحسب قوتنا  اسرائيل :العسكريةهى قوتنا  اللىالنقطة التانية 
حنا لا  .هتعمل حسابها اسرائيلالدفاع أولا وعلى الردع ثانيا يبقى العسكرية فعلا قوة قادرة على  وا 

 ماهو ؟!ازاىكناش هندافع هنردع اماذا  لأن ؛كنا على مقدرة من أن ندافعاذا  نستطيع أن نردع إلا
هر مقدرناش نعمل ولا ظال 6يوم  ،طيارة 833الصبح  6يعنى عندنا يوم  6طيارة يوم  833كان عندنا 
الحل  دول الحقيقة بيأثروا علىجدا!  دفاعى كان عمل سئالكل عملنا  الحقيقةلأن  ائيلاسر غارة على 
 السلمى.

لا مثلا لم نصل الى حل سلمى إحنا اذا  ،سلمىمحصلش حل اذا  الحقيقة :النقطة التانية
نه ،تركنا سينا إن احنا :بيقولوا امبارحمكتوب من  .نستطيع أن نحرر القدس قلته  لىالهنا الحقيقة أنا  وا 

ثار آزالة ا :بعض المصريين بيقولوا يهف .ثار العدوانآزالة ا :بعد العودة عن التنحى 93لا يوم فع
 !؟لماذا لا نقبل ما عرضته أمريكا الحقيقة ،العدوان بالنسبة لينا هى سينا

ضمن خريطة التوسع أيضا  هى سينا تدخللأن  ؛الموضوع الحقيقة طبعا كبير جدا
 .شرق الأردن يدخل ومنطقة سيناء تدخلو الضفة الغربية تدخل  ،الضفة الغربيةى مش بس سرائيلالا

 ،نص سيناء من فوق لغاية رأس محمد والبعض بيقول سيناء كلها لغاية قناة السويس :البعض بيقول
ن دى أرض  نتوو  84إحنا عملنا حدود  :96ان بعد يادوقال  ،اسرائيلوا   قال 96عملتوا حدود  ا 

 اسرائيل! حدودهتعمل  ابعدكو  اللىوالأجيال  ،لجيشل
 إذا  ف ؛نها بهذا الوضوحيكناش أبدا شايفام إن احناوأعتقد  ،واضحة النهاردهالعملية الحقيقة  إذا  

كان لابد من تعبئة كل اذا  ،ىلابد من تعبئة كل القو ف كان لابد من المعركةاذا  ،المعركة لابد منها
 جهودنا. لابد من توحيد اذا   ىالقو 

الأردن  فى إنتوكل الطياران ويمكن  ،04 ــل 03بتدوا علينا من اك الأخيرة الجوية لما المعار 
كل القاذفات المقاتلة مظلات فوق سينا  6 ؛ى كان متحول علينا هناسرائيلشايفين كل الطيران الا

وصلنا لقينا سينا  01يوم  04بعد ما خلص هنا يوم  .نشاط مافيشبالنسبة للشمال  بتشتغل علينا
نه لأ ؟بيخليه يشتغل بهذا الشكل يه اللىا طبعا .خد كل قواته الجوية ونقلها للشمالأو  ،فيهاش حاجةام

جى يوبعدين هي ،أى حد تانى بيتحرك مافيشيحارب مصر و بيبقى بجى يحاربنى هنا يعارف إنه هي
  !حد شمافيهيروح يضرب سوريا  ،هتحرك ولا غيرى هيتحركأنا  حد تانى هيتحرك لا مافيشيضربكوا 

بعد أو ولتكن معركة وقت ما تكون بعد سنة  ،اسرائيلكنا عايزين فعلا نؤثر على اذا  الحقيقة
ندخل معركة على  النهاردهلكن لازم من  ،هنقرره اللىتلاتة يعنى هذا الموضوع إحنا  دسنتين أو بع

اذا  مكن أساعدك جويامأنا  ،كيف أساعدكوا جويا ..مثلا جويا ازاىهساعدكوا  مثلا ؛أساس قيادة واحدة
هذا هو السبيل  ؛جى عندىيدى تطلع من هنا وتنزل عندك وتقدر تطلع من عندك وتي ىكان طيارات

بتوع القوات الجوية  اخوانابدون قيادة جوية واحدة متكاملة العملية  ،أقدر أساعدكوااللى أنا الوحيد 
نقدرش ام ،قة عملية متكاملة واحدةالعملية بدون الحقي هذهتمشى  ازاى .بيعرفوا عملية معقدة جدا

 نشتغل.الحقيقة 
وليكون هيسكتوا ده ويضربوا ده وبعد ما يضربوا ده يطلعوا على ده وبعد ما يخلصوا ده 

ضرب مصر بعد ما تضرب مصر وتحطم إ ؛اسرائيلية استراتيج الآتىوالعملية هى ك ،يطلعوا على ده
خليها و وهو صح فى هذا أضرب مصر سياسيا  ،ربيةها تستطيع بعد هذا إنك تحطم باقى الدول العتقوا
 الوضع. ده الحقيقة ..لم سياسياسلم سياسيا بعد هذا جميع الدول العربية هتستستست

 هذهتكلمنا على اتكلمنا على القيادة و تكلمنا على الجبهة الشرقية واانا الأمور الحقيقة إح هذه
لا نتعلق أيجب  !يجابىالم يتم فيها الحقيقة شئ  ولكن ،القمة الأول اجتماعالأمور كتير يمكن من أول 

هياش كافية اكان قدرتنا ماذا  والله هى يعنى ،يها دأين ونعرف قدرتنا يبالأوهام ولا بالخيال ونكون واقع
كانت الدول العربية اذا  إحنا يعنىام ؛يعنى نخلص السنة دى نخلص على سنتين نقعد على سنتين

 .مش هيمشوا محناش هنجيبهم غصب عنهم يعنى هنعتمد على نفسنا واكان ،هتمشى معانا كان بها
حنا وسوريا فى خط النار إنتوالحقيقة إحنا الموجودين  كوا إنكوا الى امكانفى  إنتوهل  ،وا 

نتنازل أيضا  إن احناا امكانهل إحنا بهذا هو السؤال.  ؟الأبد أن تتنازلوا عن الضفة الغربية والقدس
ولان جالهل سوريا تستطيع أن تتنازل عن  .لا نستطيع لا يمكن ؟س وسيناالضفة الغربية والقد عن

كناش عايزين اماذا  هنحارب هنحارب حتى إن احنايعنى إحنا قدرنا اذا  ؟!والضفة والغربية والقدس
 .نحارب لازم نحارب

حنا فى هذا أظن متفقين  ،ده الحقيقة بيستدعى تخطيط سياسى على أعلى المستويات وا 
 وحكاية الحقيقة تخطيط عسكرى .الفترة هذهحصلش بينا خلافات فى اظن مأو  التفاهمكل ومتفهمين 

 ،كل وضوحبيجابيات والسلبيات بكل صراحة و الا - امبارحزى ما قال جلالة الأخ  -نتناول فيه أيضا 
حنا لا نبقى بنضحك على نفسنا وندخل معركة مصير وا   بنخدع نفسنا! وا 

 شافه يه اللىا يقول بصراحة قدامنا ولاينكسفشبل إنه و وزى مسؤ إن الفريق ف :هنا بقولوأنا 
لتزامات ، بالنسبة للامثلا بالنسبة للجبهة الشرقية بالنسبة للتعاون العسكرى مع الأردن السنة اللى فاتت

أيضا  كان عندهم أى حاجة بالنسبةاذا  بالنسبة ليناهم  .تمش بالنسبة لوجهة نظركام اللىتمت و  اللى
بنجاملش بعض ولكن نبقى بنعمل اجاملنا بعض فيها نبقى الحقيقة ماذا  دى عمليةإن ولوا لمصر بيق
ن اسرائي :بقولوأنا  ،كنا هنحارباذا  سرائيلخدمة لا وسائل هتحاول بكل ال لإن لا مفر من الحرب وا 

 .نحاربيانستسلم إنها تفرض الأمر الواقع يا
يعنى إحنا هنا عندنا تقليد لما و  ،جدايجابيات هذا موضوع أساسى موضوع السلبيات والاف

تفتيشية الفريق  عن رحلةجى يقدم تقرير يل حاجة يعنى بيو أ -واخدينه عن الروس  -بنقدم تقرير 
ى السلبيات بتاخد ل وبعدين بيقول ،يجابيات كذا كذا كذا يمكن بتاخد صفحةى الال فوزى الأول بيقول

حنا كان عندنا بعثة سوف !صفحات 9 - 6يمكن   لاحصلت يرأسها مارش اللىيتى جت بعد المعارك وا 
تكلم معايا على اوجه عشان يشوف نتيجة العمليات والدروس المستفادة منها وكان معاه تقرير  ،أيضا
تكلم على السلبيات لغاية إنه شاف مدفع مضاد للطائرات مش ا ؛تكلم معايا على السلبياتايجابيات و الا

رحت دمياط ولقيت : أنا ىل كرئيس دولة وقالأنا  لكلام بلغهونىهذا ا !رمل كياسأعاملين حواليه 
أنا  إن :قال ؟سألته ليه مش عامل وقاية ،موقع مضاد للطائرات الضابط هنالك لقيته مش عامل وقاية

إحنا كنا بنلم  ،كياسأحدش كان بيبعتلنا اطب إحنا فى الحرب التانية م :له قلت !كياسألوش و بعتام
إنه مشى وهو راجع لقى الراجل فعلا لم الطوب  :ىل وبعدين قال .الموقع ده الطوب والرمل ونعمل

 الموقع. والرمل وعمل
إحنا بنطلب من  ،لنا على السلبيات عندناا يقولو  هضيجوا ناس بر يالحقيقة إحنا برضه بيهمنا 

وقعنا فيها  ىاللنقعش فى الأخطاء االسلبيات الموجودة عشان ميه ا لناوا لنا ويقولا الروس إنهم يبعتو 
 .96سنة 

موضوع القيادة موضوع صعب جدا القيادة  ،طبعا ده بيجرنا الى مواضيع عسكرية كبيرة جدا
دارة اواليهود تمرسوا فيها وكلهم واخدين فرق  ،هياش عملية سهلة القيادة العسكرية عملية معقدة جداام

 للاتصال بالنسبة للقيادة بالنسبة وبعدين عندهم جميع الأساليب الحديثة .دارةاالقيادة هى  ..أعمال
نتوبالنسبة للشوشرة و  التعاون نتقن هذا فى حالة  إن احناعلينا إحنا فعلا  اذا   ؛عارفين كل العمليات دى ا 

لا هنييجى وقت المعركة نبص نلاقى نفسنا مابنتصلش ببعض أو ده بيبعت ومحدش بيرد عليه  !وا 

يعنى إحنا كنا مستمتين فى  :ا نستكمل الدفاعاتالعملية التانية الحقيقة اللى هى إن احن

احنا لأن  وكنا بنجيب المضادة للطائرات عن طريقكوا ،السنتين اللى فاتوا على المضادة للطيران
 فى أى بلد إحنا كنا بنجيبه تهريب كذا .مش عارفين نجيب من الروس أى مدفع مضاد للطيارات

حنا يعنى ضاعفنا المضاد للطيارات عندنا حوالى  ،فىاللى بيدوهولنا الاتحاد السوفيتى لم يكلأن  وا 
من الواضح النهارده إن استراتيجية اسرائيل إنها معتمدة على لأن  !مرة عن ما كان ومش كفاية 03

نها كحاملة طيارات وحولها محيط تستطيع أن تضرب فى أى مكان ،الطيران وأمريكا تقرها على  ،وا 
ات وعندها طيارين ورقعتها صغيرة وعندها طيارات بعيدة المدى هذه الاستراتيجية وهتديها الطيار 

يمكن العملية اللى اعتمدوها بالنسبة لفيتنام الشمالية  ..فاللى باين إنه هيعتمد .وتشيل حمولة كبيرة
لكن فتنام الشمالية الحقيقة استطاعوا إنهم يهزموا  ،ولم تنجح عايزين يعتمدوها بالنسبة لينا لتنجح

كنا هندخل اذا  ..إنهم وصلوا إنهم يعملوا للفرد خندق فى الشرق كل واحد ليه خندقالعملية بل 
 معركة علينا عندنا حاجات كتيرة جدا.

عشان اليهود مايجوش يكسروا لنا  :بالنسبة للدفاع الجوى بالنسبة للدفاع بكل أنواعه أولا
وهم عندنا كسروا  ،وكذا وكذا إحنا دلوقتى بنتكلم على تكسير المصفاه وتكسير المرافق ىبلدنا يعن

وبعدين عندنا أهداف أخرى بعد  ،لنا السويس يعنى إحنا السويس قفلناها كلها الحقيقة ومنطقة القناة
 كده.

يعنى زى مثلا  ؛ية أن نقوم بعمل انتقامىامكانلازم يكون عندنا  :جراء الآخربالنسبة للا
لكن يعرف وده يخليه يبحث  ،الخسائر لازم أضرب له حيفا مهما كان اسكندريةلى  جى يضربيبي

 الموضوع ويفكر فيه كويس
حنا الحقيقة بنرتب  ،هيضرب الناس الأهالى المدنيين لازم نضرب الأهالى المدنيين وا 

نتو وسوريا بيساعدنا على هذا جدا طبعاو تعاونا برضه بالذات إحنا  ،على هذا عشان ده يحصل  .ا 
فى نفس الوقت  ،اللى عندنا هى طيارات قصيرة المدىالطيارات لأن  لازم يكون عندنا مطارات

 مليون جنيه مطارات ودشم مش كده؟  933يعنى فوزى صارف هنا  ..لازم يكون عندنا دشم
 
 أيوه يافندم. ف. فوزى:  

المطار كان فيه لأن  ؛runwaysومعدات مطارات جديدة وودشم  مليون جنيه مطارات 933  عبد الناصر:
runway  م ضربوه خلاصج ولواحد! runways أكتر. 

 
 فيه أكتر يافندم. ف. فوزى:  
 

نضرب االمطار اذا  معمولة حتت فيه بتتقفل على طول اسكندريةطريق  ..تحولتاطرق  يعنى فيه عبد الناصر:
أوض العمليات كلها  ،دشم معمولة فى كل حته كل طيارة ليها والدشم ،تنزل فيها الطياراتعلشان 

لونات اسلكى كل الدفاع بالبلاوال ground equipmentــ ال .انت موجودة فوقنزلت تحت الأرض ك
ولكن  - مش الطيارات -مليون جنيه  933صرفوا يعنى بالنسبة لعملية المطارات بس  ،نعملها هناب

 .عملية الحقيقة عملية حياة أو موت هذه
بعتبر إن كلية وأنا  لتعاونن جادين فى ايشايف إنهم جادأنا  السوريين الحقيقة خوانابالنسبة لا

فى لأن  ؛الرباعى تعتبر خطوة الحقيقة يجب أن نرحب بها جدا جتماعالخطوة إنهم جم علشان نعقد الا
قدرش نعمل امأنا  :قلت لهمحتى وأنا  ،ىر الأول كان عندهم قيود من المؤتمر القومى والمؤتمر القط

يعنى هنا  !ى والمؤتمر القومىبالمؤتمر القطر  هتكتفونىحتى تفاهم سياسى ولا أى قيادة سياسة لأنكوا 
الواحد بيقدر يتحرك يعنى بقدر أقبل حل سلمى وأقدر أتكلم مع  ،هماش مكتفنى بهذا الشكلام

تقلبش اتم ؛اسرائيل ية عدم أعتداء معاتفاقمستعد أعمل  ىوأقول إنن للتايمز الأمريكان وأقدر أدى حديث
جدا  مرنين دلوقتى بقوا .تتقلبش الدنيااالعربى لكن يمكن هنا مفى العالم  ىالدنيا هنا تتقلب عل ىعل

 ؟دبابة 633عندكوا  إنتو ،فوق الألف دبابة النهاردهالحقيقة عندهم قوة كويسة عندهم 
 

  وشوية. 833  حسين:      
 

 ؛دبابة 9033ين عندهم سرائيليدبابة يعنى الا 9633وسوريا عندكوا  إنتودبابة  9633يبقى  833  عبد الناصر:
 الــ ما نفركش الدبابات وهاجى وقت المعركة منألكن  ؟الدبابات هذهطب بس الطريقة كيف نستخدم 

 اللىوده الحقيقة الكلام  !9633يبقاش عندى امتفركشين يبقى الحقيقة م 633و 033بستخدم  9633
نتوإحنا عندنا دلوقتى طيارات و  .نحسبه عندنا ازاى ندهم طيارات ماشيين عندكوا طيارات والسوريين ع ا 

فى الحقيقة ممكن إحنا التلاتة نعمل  ؛جديدة ميج ومتعاقدين وجايبين طيارات جديدة وجيالهم طيارات
 .قوة كويسة جدا

الفريق فوزى بيتكلم على  الحقيقة ؟نتغلب عليها وكيف الجبهة الشرقيةبقى  جى السلبياتيت
العراقيين هنتكلم معاهم  اخوانا ،ه قيادة غير فعالةالقيادة برض ،القيادة اللى هىعندنا السلبيات  ..هذا

 رأى ىرأى بالنسبة للعمل العسكرى والعمل السياسى ول ىلأنا  الحقيقة .فى هذا الموضوع بكل وضوح
ين إحنا يين مدنيية العليا إحنا كناس سياسستراتيجالا .ستراتيجيةية العليا والاستراتيجبالنسبة للاأيضا 
 التعبوى زى ما بيقولواى و ستراتيجبتقرروا الا إنتوكناس عسكريين  إنتو يه،ا لعليايتنا ااستراتيجبنقول 

 .قولوا فى الغربستراتيجيى زى ما بيعندنا أو الا
مش قرار عسكرى بس هذا أيضا  هذا ،تحريك القوات فى داخل البلدلبعدين الحقيقة بالنسبة 

هة الشرقية فوزى كان مثلا عايز قائد الجب ريقيعنى هو الف ؛قرار سياسى بالنسبة لأوضاعنا المعروفة
نكونش يعنى لغاية ما نيجى االحقيقة يجب أن نكون واقعيين م .لهنايستطيع إنه يحرك أى قوة من هنا 

برضه  إنتو .ليكوا ظروفكوا والسوريين ليهم ظروفهم إنتولكن  ،فى وقت المعركة نبقى نوصل الى هذا
 ؛دى أوامر إنها تمشىإقائد الجبهة  ..ندكوا خادوها ومشيتمش معقول تبصوا تلاقوا مثلا قوة من ع

فى  لواءيبصش يلاقى مثلا ايضا بالنسبة للسوريين مأو  .لازم الحقيقة القيادة السياسة توافق على هذا
نتكلم بصراحة فى  إن احنابرضه فى هذا يجب  ؛الحته الفولانية يروحله أوامر إنه  لانية صدرتفو  ةحت
 ا  ذإف ..بالنسبة للسوريينأيضا  نهايعارفينها بالنسبة ليكوا وعارف إنتوه دواعى أمن برض يهفالوقت  هذا

أنا  نسجاما يهتفاهم وطالما ف يهطالما ف .هذا الموضوع الحقيقة الأوضاع السياسية دى كلها واضحة
لكن  ،يه يعنىا بعرفش بيحركواامأنا  بيحركواهم  هنا مثلا إن احنالو و  ،عقبة ى إن هذا لن يشكليرأ

 96لكن فى وقت من الأوقات كان عندنا أوضاع سنة  ،عندناش الحقيقة أوضاع بهذا الشكلاإحنا م
كل ليلة نحسب  ،القاهرة هبر إيه  فى القاهرة واللواءإيه  قبل ماننام اللواءبالليل نعرف  إن احناتستدعى 

ظروفنا لا  ردهالنها ،96الحسبة دى ظروفنا كانت تستدعى هذا فى وقت من الأوقات فى سنة 
 .تستدعى هذا

 المسألة. تحلتنعقدهاش وناخدها بمنتهى البساطة وبهذا اهى دى أمور الحقيقة م
ية العليا ستراتيجلهم الا نحدد إن احناإحنا نستطيع  ،ية العلياستراتيجالحقيقة بالنسبة الى الا

ا ية كذا وبيدو ستراتيجلنا الاا و بيقعدوا مع بعض وزراء الدفاع وبيجوا يقولهم  وبعدين ،وأهدافنا كل حاجة
 وبعدين إحنا بناقش هذا ،دعى الأمراذا  وزراء الخارجية ممكن يحضروا معاهمو نا توصيات معينة ل

 ونوصى عليه.
ذا قبلناه يبقى ده الحقيقة يعنى فى حقنا وفى اورى يجب ألا نقبله و صأى شئ  :بقولالحقيقة 

كنت من أنا  يعنى ،عندىأنا أيضا  نالسلبيات وبعدي ريق فوزى عنده بعضالف ده الوضع. ..بلادناحق 



  سرى للغاية 

8 
 

 :لهم بقولوأنا  فايدة فى القيادة الشرقية مافيش :اوكان ناس بيقولو  ،أشد الناس دفعا للقيادة الشرقية
 !مشينا الحقيقة لكن أقل مما كنت أتصور ،وبة نمشى واحدة واحدةطوبة طالأمور تتبنى 
عندهم أقل هم  ،ولازم نتكلم معاهم فى هذا بكل وضوح العراقيين اخواناجى هنا وضع طبعا يي

هم  عندهمش طيران فى الجبهة وبعدينامهم  وبعدين ،ماسكين القيادةهم  قوات فى الجبهة وبعدين
إن بهدف  من ناحية معنوية الحقيقة الواحد كان موافق على هذا الموضوع .ماسكين قيادة الطائرات

 القيادة من عمليةيه ا يعنى نتكلم بوضوح يعنى الهدف ؛الأردن نجيب الأربع فرق العراقية الى احنا
جى هنا وفى وقت عبد الرحمن عارف الله يأربعة وي - تلاتة – إن الأردن يجيب عنده فرقتين ؟الشرقية

 .قوات كبيرة فرق مدرعات كان مفروض تيجى اعلى إنهم يجيبو  اتفاقيمسيه بالخير كان حصل أظن 
القوات لسه قدامنا  هذهنجيب  إن احنانحاول  إن احناويجب  ،هذا يأس منأ ملأنا  الحقيقة

العراقيين هيثيروا الجبهة  اخواناجوا يهي .وقت لهال لسه فاض همش بكر  اسرائيللمعركة مع ا ،وقت
 واقف معاكوا عايزينأنا  يرانبالنسبة لا :أنا قلت لهم ؟ايران هل الجبهة الشرقية هى الأردن ولاا  ،الشرقية

حنا بنجمد و  أحاربأنا  ايرانرب معاكم فى أحاأنا  معاكوا أنا  حصل عدوان عليكوااذا  ،اسرائيلمع ا 
تى من وراهم كنا رايحين نتفق مع يعنى ح إن احنافاهمين هم  ،وأنا بعت لهم .خدوه عايزين الأسطول

نهم ييز عندنا غواصات ومدمرات عا ،الأسطول فى عدن موجود يعنى :قلت لهم ،وهنعيد العلاقات ايران
يعنى  ،عايزين تهدوا إحنا مستعدين ،البصرةلكوا يجاهزين هنا بيج ..الصبح هبكر البصرة  بيطلع على

 للبكرلت هذا الكلام فى رسالة أنا ق .عايزين طيران من قاذفات القنابل عندنا الصبح تروح عندكوا
موضوع الجبهة  امبارحالحقيقة أثاروا برضه فهم  .يطلبوا مننا شئ ميعنى لهم  ،وبلغت حردان بهذا

إن ده  مطتكافى وس اقتراح يهإن ف :قال حسينيعنى الأخ جلالة الملك الحقيقة  ايران،الشرقية مع 
حنا  ايران،العملية ونصفى موضوع  هذهالحقيقة لو نوصل الى  .يسحب قواته وده يسحب قواته وا 

إن بدا أمش من مصلحتنا  ران،ايعايزين نهدى العملية مع  حناإ ايرانمش عايزين مشاكل مع  الحقيقة
 بنحاول الحقيقة نحل هذا ،مش عايزينأيضا  العراقيين اخواناشايف إن وأنا  نعمل مشاكل خالص احنا

 الموضوع.
 ،staff هى راجل ومعاهالقيادة هياش شخص اقيادة مال ،قيادة يهكان هيبقى فاذا  بقى بعدينو 

يد سوريا والأردن ومصر وعملهم بدون توح .ن هنامن هنا ومن هنا وم يهبتبقى ف staffالــ الحقيقة 
دبابة  9633 - 9333يعنى  ؛الموجودنحقق التفوق الحقيقى  إن احناجيش واحد لا نستطيع الحقيقة ك

حنا عندنا هنا  بأى شكل من  دبابة 0333 يحشدوااليهود لن  ،دبابة 0333دى آدبابة  9633عندكوا وا 
عندنا هنا من الصاعقة بنعمل لواء  86. .مدفع 8333نا هنا عندو دبابة  0333إحنا عندنا  .الأشكال

إحنا عملنا نص مليون  :إحنا بنقول .وبنكون كتايب صاعقة لا حد لها يعنى ولواءات صاعقة جديدة
regular نص مليون ..مش الجيش الشعبى جيش نظامى الجيش الشعبى ده حاجة تانيةregular 

army  نوصله لمليون إن احناوالهدف. 
إحنا وصلنا مع سوريا الى  ،خطوة جتماعى هذا الأساس الحقيقة لازم نتقدم فى هذا الاعل

إحنا وصلنا الى توحيد القوات الجوية بين سوريا  ؛الخطوة الحقيقة ليست محور من المحاور هذهخطوة و 
ما  على نذاردقيقة من الا 06لسبب دلوقتى إحنا بناخد  قتراحنا هذا الااقترحإحنا  اجتماعنافى  .ومصر

ذار من ساعة ما نطلع من المنصورة بالطيارات بعيدة المدى هو انبيبقى يقدر يدى  ،سرائيلنوصل لا
نتقامية من بلدنا انقوم بعمليات  ان احناجه هو وضرب هنا الحقيقة علشاذا  .ىدقايق بيوصل عند 0

تنا اوافقوا على إن وحدات من قو  ..السوريين وافقوا على هذا اخواناهم  ،هنا مستحيل لازم من سوريا
ونفس العملية وافقوا على عمل  ،الجوية بتروح سوريا على أساس بيكون ليها مطارات وليها ملاجئ

 ؛التعليم واحدو الطيارات واحدة لأن  تفاهم يهالحقيقة ف .قيادة تقود القوتين الجوية السورية والمصرية
 .ىسرائيلنقدر نشتغل ونواجه التفوق الجوى الاإحنا عايزين نوحد القوة الجوية وبهذا  وبهذا

ممكن نقوم نعمل  ،بالنسبة للبحرية وصلنا برضه الى توحيد البحرية بين سوريا ومصرأيضا 
 سكندريةلو رجع تانى لا ،هيقدر يوصل هناك قبل الفجرف طرطوسعملية من مصر ويكمل على 

يات كبيرة امكانفيه قصدى  ..تروح له يةئيلسرابيطلع عليه النهار فى السكة وممكن القوات الجوية الا
أشهر أو  8أو  0ات الرباعية نعملها مرة كل جتماعالا هذهمالنا الحقيقة إن آ .بنقعد ونعملها جدا لو

نأخذ فى هذا مثلا محضر فى الحرب العالمية  ،كل ما يتاح الوقت عشان ندى العسكريين توجيهات
وكانوا  ،كازابلانكاوا فى اجتمعوا هنا و اجتمعول جن ودييستالو  تزفيلو شرشل ور  التانية كانوا بيجتمعوا

 .بيقعدوا بيقرروا السياسات
بالنسبة  بالذاتده لازم بنقرر حجم القوات  جتماعفى الا النهاردهوالحقيقة فى رأيى إن من 

بنبقى  نتكلم فيها ونوضح الأمور وسلطات القيادة والسلطات السياسية ،راتاللقواعد الجوية بالنسبة للطي
حنا كلنا عارفين بعض وعارفين ظروفنا عارفين ظروف  ،فيهاش خجلاواضحين والأمور الحقيقة م وا 

 .معركة لابد إن احنا هنتخذها وبعدين الواقع قدامنا ،بعض

شايفه إن ممكن  اللىالواحد عايز يقوله و  اللىيعنى الكلام  ،يعنى الحقيقة هو ده الهدف
فعلا إحنا ناس لأن  ؛الخرطوم اجتماعيونيو يمكن أهم من  6بعد  ماعاجتهم أده يعتبر  جتماعالا

هيزايد  اللىماحنا كلنا محطوطين على الجبهة يه ا زايد علىنه ..حد فينا هيزايد على التانى مافيش
قدمناش ابعدين الحقيقة فى الكلام السلمى وصلنا الى أقصى مدى خلاص مو  .(ضحك) !هينضرب

مافيش غير هذا عندهم خلصت  اللىوالأمريكان النقط  ،يدنا نقدر نطلعهااى ف مافيش حاجة تانيةيعنى 
 .الطريق

ومع  الملك حسين فى هذا إحنا الحقيقة مشينا من الأول متعاونين تعاون كامل مع الأخ
حنا الحقيقة يعنى برضه  ،الأردن متعاونين معاكوا تعاون كامل فى العمل على التخلص من كعهد وا 
سنتين سنة  الحقيقة :قلنا وكنا .الوقت الحقيقة لا نيأس طولقد ي ،وسيلة من الوسائل ساة بكلآالم هذه
: خلاص إحنا ا لهله من الضفة الغربية وبيقولو  لى جوابات جيا فاكر الأخ بهجت كان مطلع ،96

شفت ناس من القدس وشفت ناس من الضفة أنا  :والك نا قلتأ مش معقول ما ..شهر هنسلم بعد
حنا مستعدين نقعد ونقاوم سنة واتنين وتلاتة وأربعة وا لنا كلمة إبس قول :ولواالغربية بيق نكوا هتحاربوا وا 

 ،عمل من أجل الحرب ومن أجل التحرير يهشاعرين فعلا إن ف .. وهم النهاردهبس نشعر إن فيه
  .مستعدين يقعدوا زى ما قعدوا سنتين مستعدين يقعدوا كمان سنتين وأكتر

 منشور -كنت بقرا الصبح تصريح الراجل بتاع وكيل وزارة الخارجية ه أنا النهاردوالحقيقة 
التخلص من جمال عبد هى إن سياستنا  :هو بيقول Daily Expressفى  -جزء منه فى الأهرام 

نه طالما هو موجود ما هنعرف  ،الناصر إن  :بيقول بقىبعدين  ،بدا نقعد مع العرب ولا نتكلم معاهمأوا 
عرفناش اوم ،كان فى وقت هو ضعيفنا من عدة أشهر لما كان هو عمال يساوم و ضيعنا فرصت احنا

 نوبعدي ،الفرصة هذهضيعوا هم  والحقيقة -بقية الكلام مش منشور فى الأهرام  -الفرصة  هذهنقتنص 
حدش فيهم عارف يقود فى عملية اقسموا على نفسهم أكتر مهم انلأن  النهاردهبنفسهم أيضا  ضيعواهم 

 .ل سلمى بهذا الشكلمن أجل ح
اذا  مشينا فى هذا الطريق أواذا  يعنى ،نما برضه يمكن أحب أضيف كلمةا ده والله الحقيقة

 النهاردهبتشوفوه  اللىهيضربونا و  ..قعدنا ساكتين اليهود هيضربونااذا  ممشيناش فى طريق الحرب أو
حنا  يعنى إحنا طبعا عندنا خسائر إحنا  .واحد على مليون لفى القنا النهاردهبنشوفه  اللىفى الأردن وا 

عندنا ضباط بتموت وعندنا عساكر بتموت عندنا ناس  لعندنا خسائر فى القنا ،خسائر مابنذيعش
هو من بتوع  اللىدى فيها واحد من أحسن ضباطنا مات  امبارحعندنا العملية بتاعت  .بيموتوا يوميا

عملية جوا سوء حظه  933جى يمرة وعمل ي 933جى يدخل ي ،بيقود العمليات اللىمنظمة سينا يعنى 
  ..بعد ما رجع وهو فى البحر

 
  .متربأربعة كيلو   ف. فوزى:  
 

يوميا  ،مات معاه اتنينو مات فيها  ءاو ه طلقة جمبه حصل عملية تفريغ هل جات متر بأربعة كيلو  عبد الناصر:
يعنى إحنا السويس لما  ؛حدش هيدينااوبعدين يعنى لازم نحسب م .لسه هيحصل أكترف ىعندنا قتل

وزير  !مليون جنيه 03لما قفلنا معامل التكرير خسارة  ..مليون جنيه 03قفلناه على طول خسارة 
قفلنا  إن احنامعروف طبعا  ؟!دولاربال إدانى طب مين مليون جنيه عملة صعبة 03عايز  قتصادالا

 يعنى برضه حتى الواحد ؟!شحتمحدش طبعا ضامن هندور ن ،يطاليااوبنستورد من عدن وبنستورد من 
 (ضحك) ..مبيدلوش إلا اليسير محدش يعنى تلما بيشح

 
 )ضحك( أصوات:    
 

مصنع  ،مصنع السماد قفلنا لما قفلنا معامل التكريربقى  ضطرينااوبعدين قفلنا  ،عنى العملية باينةي عبد الناصر:
 وبعدين إحنا بقى نقلنا المصانع .ورققفلنا هناك مصانع ال ،السماد فى السويس اضطرينا هنستورد سماد

ــ تفحيم المازوت وال لقفلنا معام ،العملية هطول بننقل دلوقتى معمل التكرير الى القاهرة :قلنا
petrochemical  لا تقدمى  ؟!مين هيدى ..حدش هيدىاتروح تتكلم م الحقيقة !تقفلابتاع السويس كله

الحقيقة هنا لازم نعتمد على  ،مافيشلا اليسارى بيدى بيدى و  ىولا غير تقدمى لا ده بيدى لا اليمين
 .نفسنا

 يدنا وحاسبيناماسكين لأن  ؛تصلحامن كتر خوفنا من الناحية الاقتصادية اقتصادنا  :بقولوأنا 
جم يضربوا نجع هم  .بنحسب دلوقتى ان احناهيحصل عندنا قد ده كمو ية قتصادجدا على أوضاعنا الا

لأن  دى عملية نجع حمادى !نص مليون فدان بدون رى على طولحمادى لو ضربوا نجع حمادى 
 الغور قناة ..ضربوها نص مليون فدان مش هيتروا مشكلة كبيرة جدا ، لوالمياه للترعنجع حمادى رافعة 

 .مشابه لهذا ولكن مع كمية أقل
ين يين الشماليتناميالأمريكان مع الفبقى  المواضيع حاولها هذه ،مواضيع هندخل فيها فهذه

 ؟وصمدوا كام سنة أربعة سنين

  .96 سنة من  رياض:     
 

 اللىالحقيقة  .ستخدام أكبرالفانتوم ابعد ما هيجى الفانتوم طبعا هيحاولوا يستخدموا  .أربع سنين صمدوا  عبد الناصر:
 ،عنده محطات الكهربا معروفة ،نكون قادرين عليه إن زى هو ما بيضربنا إحنا نضربه إن احنايجب 

إحنا الحقيقة الروس بيدونا  .عنده حيفا بمصانعها كلها معروفة ،ه بتاعه معروفاده السد بتاع الميعن
بيخدمونا فى  ،اسرائيلالبحر الأبيض المتوسط عن من بياخدوها  اللىلكترونية كل أسبوع المعلومات الا

ده بياخده لأن  ؛لكلام دهوا الهوكواقع بطاريات ممهما غيروا  راداردونا مواقع اليعنى اهذا كتر خيرهم 
حنافى الأول ترددوا  ،كل أسبوع بيدونا العمليات دى ابيحددو و  electronics ــبال لحينا لحينا دلوقتى  وا 

 راداربالنسبة للتشويش لغاية دلوقتى يمكن هيدونا معدات  ،طالبين إحنا ناخد المعدات دى .ماشيين
هم  إنهم :نها سرية جدا وبيقولوايمعتبر هم  دات الحقيقةلكن بقية المع يه..يعنى فإيه  بالنسبة لمش فاهم

فاتت عندنا  اللىالجمعة  ،المعدات هذهالحقيقة اليهود عندهم  .لنا اهو بيحصلوا عليها وممكن يد
معروف الطيارة طالعة عالى فيها جهاز بيرصد  هباين كد ،ات بتاعتنارادار مطلعين طيارة ترصد كل ال

 مش كدا؟ ..بمن الموجات الى موجة التدري رادارى طول عندنا قلبوا العملوا عل ،رادارعلى طول  ال
 
اقتراب علشان يكتشفوا التردد عملوا  ..ولما عرفنا هدفهم متجاوبناش ،حصل فى الشمال ..حصل  ف. فوزى:  

 وماتجاوبناش.
 

جوا يالقيادة لما بي ؛ستحالةا يهثبت إن المركزية فلأن  مركزيةلاغل إحنا هنا دلوقتى على أساس التبنش  عبد الناصر:
 033 ــلل counter ــونحدد ال ازاىرة اطي 033ــ هنحدد ال ..فين ،طيارة 033 ــاليهود بتدخل مثلا ب

 يهف ؟!دقايق 0مين هيقدر يعمل العملية دى فى  ..دقايق 0فى مل عتتدى علمية عايزة  ؟!ازاىطيارة 
  ..دلوقتى الروس عندهم

 
  .سهل العمليةجهاز بي يهف  ف. فوزى:  
 

 ؟وصلت ،وافقوا يدونا electronics ــبيمشى العملية بال electronics عبد الناصر:

 تدريب فى الاتحاد السوفيتى مهندسين. خدت سنة ونص ،ها الأطقم بتاعتهاه ليوه وصلت وعايز أ  ف. فوزى:  
 

ات تانية جديدة رادار دونا ا، هم ه سنة تدريببرض ةات لكن عايز رادار لنا الى جيدارات يعنى مثلا بتاالر   عبد الناصر:
 ات ضد التدخلرادار طلع عندهم وهم  حصل تدخل 96فى لأن  ؛علشان الواطى وعشان ضد التدخل

إن  :الواحد بيقولفلكن عايزين ناس يروحوا يدربوا سنة  ،دواا  دونا الحقيقة يعنى نفعونا الحقيقة ووافقوا و فإ
 ..سنتين لاا سنة و  هالعملية لما بنقول عايز 

خر مرة شوفنا الروس آ لما كنا ،كمانهم  لكترونية يعنى اليهود عندهمبالنسبة للنواحى الاف
 رادارفيها  09 الميج عندهمهم لأن  ؛ر بتاع الطيارةاداإن الفانتوم فيها جهاز يكتشف الر  :بيقولوا

 09 ــبتاع ال رادارلا جهاز يكتشف على طول اهالفانتوم عند وابيقولف ،طيار عارفلكن الأخ عرفش ام
 ،هتكشفه وهيتقل الطيارةلأن  ده رادارأحسن ماتخدوش ال :بيقولواف ؛interception يعرف إن جايلهف
يعنى كان عندنا واحد دارس الفانتوم  ،دارسين الفانتوم مطبعا ه .لأنه هيبقى زى قلته ةخفيف 09ــ ال مه

وكان عندنا ناس كانوا فى  ،رة واحد بتاعتهموبيشتغلوا عليها على أساس إن هى الطيارة المعادية نم
 هم.منأيضا  تناميف

الحقيقة العملية مهياش سهلة العملية معقدة جدا وبعدين تمنها كبير جدا لازم نكون مستعدين 
كان اذا  ،مانع مافيشمليون جنيه طبعا  93 - 6عايز يدفع بقى كان الملك فيصل اذا  بعدينو  ،ندفعه

فى مؤتمر  دفعوها اللى المبالغكتر خيرك على  له نغصبه إنه يدفع بنقولمش عايز يدفع يعنى مش ه
عايزين يحضروا مؤتمر عربى  واكاناذا  .صمدنا لغاية دلوقتىو  اشتغلنا خلتنا الحقيقةو الخرطوم 
ى ماذا سنأخذ من سلامبعدين المؤتمر الاو  ،نقدر نشتغل هم أحرار إحناكانوا مش عايزين اذا  يحضروا

 اعلانحاجة بعد  مافيش ؟!الجهاد اعلانثم ماذا وماذا بعد  ؟ى هل هنعلن الجهادلامسالمؤتمر الا
ماهى العملية حاجتين  ؟هل هيدفعوا فلوس ،ى وبسسلامخر المؤتمر الاآالجهاد إلا هنطلع بيان فى 
هيدى حد هل  ،ظنشاما ؟!هل هيدفعوا فلوس هل حد هيدفع فلوس ،يايدفعوا فلوس يايجيبوا جيش

كانوا و طلبنا من باكستان  ؛دانااحدش اية طيارين مسلامإحنا طلبنا من الدول الا .ظنشاما ؟!جيوش
 مافيش!  ..دوناا :لهم يعنى قلنا ،إنهم مستعدين :قالوا

نعتمد على نفسنا ونصبر وبرضه نفتكر إن هتلر أخد هولندا  إن احناليس أمامنا الحقيقة إلا ف
راح خد  النهاردهمن أول سبتمبر زى  01من  ..سنين 9ا منها قعدو  هولكن عشان يطلعو  اعةس 08فى 

كلها  شرشلمع إن خطة  دى سنين عشان يخلصوا العملية 9؛ 86لغاية  01سنة من  03هولندا من 
لهذا إحنا خطتنا يجب أن تكون و  .كانت مبنية على إنه يجيب الولايات المتحدة يدخلها معاه المعركة

 ..جيب السعودية ونجيب الجزائر ونجيب ليبيا ونجيب المغربنجيب الكويت ون إن احنامبنية على 
نيأس الحقيقة من هذا ولازم نحاول فى هذا  يعنى لا ،المغرب عندها عربيات مدرعة وعندهم دبابات

 .بكل الوسائل
 

 ومثلما ذكر الأخ السيد الرئيس.. ،فيما يتعلق بالعمل العسكرى الحقيقة لابد نحل كل المشاكل  حسين:      
 

  ؟مشاكل يههل مع سوريا ف  عبد الناصر:
 

  .مشاكل مافيش ..لأ  حسين:      
 

يعنى مفتوحين لأى شئ سياسيا  ٪933 هعتبرونا كدايعنى إحنا الحقيقة معاكوا  ،مشاكل مافيش  عبد الناصر:
من أجل التعاون  وبمنتهى الوضوح ويعنى الأخ رياض والأخ فوزى عندهم هذا الكلام ،وعسكريا

 .كل حاجةفى هم والتفا
 

  سيادة الرئيس لابد من التفاهم والوضوح حتى يتم التعاون والتنسيق.  :حسين     
 

اليهود بيعتبروا الوقت فى صالحهم على أساس هم  ..بالتصعيد إن احنايعنى هو من المصلحة  ..طبعا  عبد الناصر:
فى  99لهم يمش هيج ..ل شهرك 8بتداء من سبتمبر الهم يهى هتج ؛لهم الطيارات الفانتوميإن هيج
نا يكون طيار على نوفمبر بي احنالأن  الوقت فى صالحناأيضا  إحنا بنعتبر كل شهر. 8 لهميهيجالأول 

بدون طيارة أو أكثر  933عندنا عدد كبير  النهارده .تنا بيكون عليها طياريناكل طيار  ..كلهم جهزوا
لا نستفذ يعنى الحقيقة  اذا   الوقت فى صالحنا أيضا ،طيارين على نوفمبر كل دول هيكون فيهم طيارين

الحقيقة لازم  هديت ..القناةشايفين مصر هدت  ؟تدخلوش المعركةاالله طب ليه م :نال يقول اللىمن 

حنا حاسبين حنا بنصعد بنصعد وا  نخليهومش يفرضوا علينا ام ..بعدين بنهدى ثم نصعد ونهدى ،وا 
 .يفرضوه عايزيناللى هم الوقت 

جم بيها فى  اللىالعملية  منقباد يعنى لما نمسك عملية ،برضه اليهود خايفينم ه الحقيقة
إحنا عندنا  .وضربوا ا هاونكبتر ونزلو و برضه هى مش عملية طيران عملية أسيوط جم بهلي ،أسيوط

خط كهربا على ألف عندنا إحنا  ..الآتىبس إحنا عملنا  ،ده فى أى حته يهالحقيقة الوادى يقدر يعمل ف
 9كله محمى متلغم وموجود  النهاردههذا الخط  ،نه فاضىكان بيجى يشتغل عليه لأ اللىده  متر..كيلو 

يطلع القمر صعايدة أول ماال ،لاف عمود كهربا متلغمين وعليهم دوريات قوات مسلحة وجيش شعبىآ
 .خط الكهرباعلى قدروش ينزلوا االدور ده مف ؛طالعين قاعدين بايتين على الخط بتاع الكهربا

 يهدفاع جوى وف يهدلوقتى القناطر هناك ف ،نش عليها دفاع جوى الأولابالنسبة للقناطر ماك
 مافيش ..برا 03قنبلة يطلع  06ويضرب هاون مدفع زل كونه ينزل وين ،ينزلبقى صواريخ مقدرش 

ش جااطب هو ليه م ؛يقول إنه ضرب القيادة فى المنطقة الفولانية ههو بد .أى خساير مافيشحاجة 
برضه هو  ؟عملش العملية دىام النهاردهلكن هو ليه جاية  المرحلة هذه ؟العملية هذهبطيارة وعمل 

بتشيل  TUالــ ةله أى حت ليل ممكن بنروح نضربالبرضه ب TUطائرات  إحنا عندنا ..عايزنا إحنامش 
 .الناحية هذهمش عايز تصعيد فى أيضا  لازال هوف طن قنابل 93

 هذهيعنى قد يصعد فى  ،لافتخا يهطن هيبقى الوضع ف 6م هتشيل طبعا لما يجى الفانتو 
جى يوم الحقيقة لازم التصعيد يلكن هي ،هو برضه يعنى تصعيده مقيدف طيارة 63له ه ياج ..النواحى

 .هيصل الى أقصى حد
 

 .ايرانسيادة الأخ بدى أعرض عليكم برضه حتى تكون الصورة واضحة بخصوص موضوع العراق و  حسين:      
 
أن  واهتمينا فى الموضوع أول ما حاولاإحنا  ،ختصاراسيادة الرئيس بلالأخ محمود خبرته وعرضت  الرفاعى:    

عربى  اجتماعووجدنا إن الحكمة فى ذلك الوقت لا تدعو الى عقد  ،عربى فى بغداد اجتماعيدعو الى 
مع الحكومة و  هوتحدث مع الشا وجلالة الملك رأسا عرض المساعدة وذهب الى طهران ،فى بغداد

 إنهم ملتزمين بإن ايرانقال لنا  :أولا ،وجاءنا الى بغداد مرة وتبادلنا الرسائل مع طهران ومع بغداد
ن أالعراق بتريد  تكاناذا  ،دوا يعنى يعلنوا بطلانها أو شئ يعتبروها قائمةافى المعاهدة ماعمسألة 

 أحبت العراق تعديل بعض الفقرات إذا ماف ؛تحتفظ بالمعاهدة لكن على أساس تعديل بعض الفقرات فيها
 .ية لتنظيم الملاحةاتفاقالأقل إنها تعمل  لىعف

 ورجعنا الى ،والشيخلىحردان و  ومع صالح مهدىتكلمت مع الرئيس البكر فى هذا اوأنا 
لكن كلاهما أختلف على  ووافقوا ،رسال وفدين ليجتمعوا فى عمانا وبدأنا نتفاوض على أساسعمان 
لسيادة العراق الكاملة  ايرانة تعلن قبول ييرانلازم الحكومة الا جتماعا بأن قبل الاالعراق أثارو  ..المبدأ

المبدأ الذى يجب أن يقرر بتنظيم  هوالوسطى  قمبدأ الخط الأعم :ين قالواييرانوالا ،على شط العرب
 اعجتمالموضوع قبل الافى ندخل فى مادة  الآنكان بدنا اذا  بأنه ..كتبنا الى الطرفينف .يةاتفاقأى 

الى أن  ..ولذلك خلينا نجتمع وبعدين نتباحث فى التفصيلات ،معناها بدأنا المفاوضة قبل أن نجتمع
ن هو مستعد أن يبحث أن يسحب كل قواته أب ؛الشاه أرسل الى جلالة الملك رسالة وألزم نفسه كتابة

 هفهمنا اللىو  ،واتهمقبل العراقيون أن يسحبوا قاذا  اة شط العرب فيماز الموجودة فى القطاع الجنوبى بمحا
  .فرق فى الجنوب 6أو  9بإن عنده 

 
 ؟ايران  عبد الناصر:

 
اذا  أرسلنا الى الحكومة العراقية بأنهف ؛السلاح الثقيلمن وعنده عدد كبير من الطائرات و  ،نعم ايران  الرفاعى:    

 ،ت يسحبوهانا بإن ما عندهم قواو بو جاف - تسحب جميع قواتها ايران -كان يقبلوا أن يسحبوا قواتهم 
 ،وافقواف ؟اهبتسحبو اذا  القوات يعنى لو فرضنا ألف جندى أو أى شى هذهيا ما كانت أطيب  :لهم قلناف

كان بيقبلوا اذا  ينيأرسلنا للعراقف ،نسحاببأنه نحدد يوم تاريخ الا :تقول ايرانثم بعدين أرسلت لنا 
أثناء وجودنا هنا فى القاهرة سيكونوا فى  خوانجاوبونى بأنه الانسحاب فيفوضونا بأن نعين يوم للا

 .نتباحث معهم فى هذا الموضوع
يوم للانسحاب نتفق على تعيين  لىتكلمت مع الأخ حردان أمس وأول أمس مع الشيخا

ية لتنظيم اتفاقيكون وزراء الخارجية هناك ونعين كيفية عقد  هثم نجتمع ربما فى نيويورك لأن ،للطرفين
 .ومعلقةدامت القضية غير واضحة ام نسحابن بالاش يقبلوا الآفهمت منهم بأنه مايستطيعو ف ،الملاحة
ستعمالها الحرية الكاملة اعن دعاويها وعن  ايرانوتتنازل  ،الأول أن يتفاهموا على كيفية الملاحةيجب 

 :أنا قلت لهم طبعا .انسحاببتريده قبل أن يلزموا أنفسهم بأى  اللىفى الملاحة فى شط العرب بالشكل 
لكن إحنا فى  ،المسألة واضحة عند هذا الحدف ومش قوات يعنى مش هتفرق عندكواعندكام إنتومدام 
يكون وزير الخارجية هناك نحاول بنجتمع بوفى نيويورك لما  ،ن نعاود نستأنف البحث معهمأنيتنا ب

 تين.قو الحول تنظيم الملاحة وبالتالى تعيين موعد لسحب  اتفاقالوصول الى 

  ماش.مع ع حاول هنات  عبد الناصر:
 

وكان  ،مشكلة جديدة خلق قترحوه الحقيقة كان معناه إنها اللىالعرب  اجتماعسيادة الريس بالنسبة الى   حسين:      
بحث قضية فلسطين تشتغل ل الدول العربية ؛تجتمع حتى الدول العربية مستعدةأن  ىعندنا شك ف
 اللىضافة الى المشاكل لابا ،لبحث موضوع من هذا النوع واجتمعييجوز أنهم ما  المعركةومتطلبات 

 اجتمعنا بيهم.اذا  يةسلامتنشأ بينا وبين عدد من الدول الاراح 
 .. )ضحك(هى مشتركة فعلا اللىباكستان هذا، العراق كان مقرر أنه يصدر بيان فى 

 
 .ايرانلأنها أيدت  عبد الناصر:

 
 ..اسرائيلباكستان و  اما اللى همهئيجوز بقاعلى الدين فى هذا العالم ولا  تيندولتين قائم اموبالتالى فه حسين:      

إنه  :لناا وقالو  ،الحقيقة التجاوب كان الى حد كبير متوفر راح تثور. بالنسبة للعراق مضاعفات ومشاكل
إحنا مستعدين نقعد ف هى مشاكل الحدود اللىكانوا عايزين يبحثوا كل المشاكل المعلقة اذا  صراحة

 08فى خلال  تعهد إنه وصولنا الى الحل معنى هذا إنه وفى حال ،ونبحث معاهم فى هذا كله ونحله
يسحبوا قواتهم وعندهم قوات  بيريدوا ؛أن تعالج اللى هى قضية الأكرادالشمال  أيضا قضية ساعة ممكن

مستعدين نسحب  ..سحبوا قواتهماذا  لهم ضربة قاتلة إحنا نوجهإن برضه حاسبين حسابهم ف ،حاطينها
حراج ونرجع نقول إنه المعاهدة احتى ماتكون نتفق عليها بيريدوا على الملاحة  نتفق بيريدوا .قواتنا
 .إحنا مستعدينأيضا  ولكن تحتاج الى بعض التعديل ونعدلها ةيباق

حساسية لحد  يهوف ،كل قواته وكل جهده درسهل العملية حتى العراق يكون قابدنا نوكل هذا 
 !عليهم اسرائيل نتآمر معاليوم بإن 

اللى تهدى  وطلبت فيها بعض الأشياءه جهت رسالة الى الشاة الأخيرة الحقيقة و فى الفتر 
حنا بينا وبين العراق ولكن مع الأسف الحالة متوترة فى الأشياء هذهمستعدين نبحث  :وقالوا ،الجو ، وا 

العراقيين خوة العسكريين والاموجودة  اللىسحب القوات ن وايريدبإذا ف بنريد نحل المشاكل معاهم
حنا  اسرائيلم فى مواجهة كن يساعدأالعراق يستطيع وفى هذه الحالة  مستعدين يسحبوا كل الفرق، وا 

 .نستطيع إن نقدم لكم كل الأشياء

قضية تانية لأنه جبهة شرقية وجبهة شرقية  مافى ما شايف إنهأنا  سيادة الريس الحقيقة
إحنا مستعدين نعمل أقصى ما يمكن ف ن واحدآنجمعهم كلهم ممكن فى شئ فى )ضحك(  ..شرقية
  الله.شاءإن ونتأمل

 
يتفقوا على و ويسحبوا  ،ونشوف الحقيقة ولو حتى تأجيل الموضوع ،عماش هنا وحردانيحصل كلام   عبد الناصر:

 .ممكن يتفقوا اعلانمش عايزين هم  واكاناذا  حتى اعلانمش ضرورى  نسحابالا
 

 .وجهة نظرنا ندعم إن احنانحاول   الرفاعى:    
 

 الى أقصى حد ونترك المجاملاتوالتنسيق  تفاق. الا.الناحية الثانية فيما يتعلق فى العمل العسكرى  حسين:      
  !فى الحقيقة والقيادة الشرقية فعلا هى مش موجودة ،نهائياأيضا 

 
يش من هنا إلا لما نحل كل نمشايعنى م إن احناالغرض منه الحقيقة  جتماعما إحنا هنا فى هذا الا  عبد الناصر:

لا هذا الا ،عنايمواض إحنا نقعد  .تانى اجتماعنحصل على  إن احنا هيمكن من الصعب بعد كد جتماعوا 
 ه؟مش كدطبعا الفريق فوزى يعنى أظن إن هو كفيل إنه يفتح كل المواضيع هو و  ،بقى هنا ونتكلم

 
 مستعد. ف. فوزى:  
 

 متى؟!اماتكلمناش بصراحة دلوقتى هنتكلم اذا  لأن ؛ا ونتكلم بصراحة الحقيقة يعنىكل المواضيع بيفتحه عبد الناصر:

